
1. Innleiing – Rådmannen sin kommentar

Årsmelding 2006

Rådmannen si oppsummering.

Når vi ser tilbake på året som gjekk, kan vi slå fast at det har vore eit godt år for Hjartdal kommune på mange måtar.
Folketalet gjekk riktignok ned med seks personar, men gledeleg er det at vi gjennom året fekk 17 nyfødde.

Økonomisk sett var 2006 det beste på mange år; saman med året før har 2006 vore med på å gje kommunen ein sunn
økonomi med ein viss økonomisk buffer. Samstundes er det viktig å streke under at marginene er små og kan gje
raske svingingar i økonomien. Det økonomiske resultatet er nærare omtalt under punkt 2, men nokre hovudelement er
likevel verd å nemne i oppsummeringa. Rekneskapen for 2006 viser eit overskot i driftsbudsjettet på ca. 5.7 mill. kr.
som kan settast av til disposisjonsfond etter at ein i budsjettet allereie har avsett 1.725 mill.kr.
Det gode resultatet i 2006 skuldast m.a. at kommunen fekk vekst i rammetilskotet på om lag 4.5 mill. kroner. Som ei
særordning i 2006 fekk òg kommunane behalde ein større del av skatteinntektene enn vanleg; dette betydde mykje i
eit år med større skatteinngang enn budsjettert. Kommunal Landspensjonskasse (KLP) hadde også eit godt år i 2006
med høg avkastning (verdijustert avkasting på 7.6%) som igjen førte til at pensjonsutgiftene for kommunane vart
lågare enn budsjettert. Saman med god økonomistyring og lojalitet innanfor alle sektorar, har ein fått eit økonomisk
resultat som gir moglegheit for å skaffe seg ein nødvendig, økonomisk buffer. Det er grunn til å streke under at 2006
er eit av dei beste åra for kommunane i Noreg i moderne tid, men samstundes må ein vere klår på at m.a. auka
skatteinntekter er eingongspengar som ikkje må brukast på drift. Det er derfor frå sentralt hald understreka at eit godt
økonomisk resultat i 2006 bør nyttast til å styrke kommunens sitt økonomiske fundament ved m.a. nedbetaling av
gjeld, avsetting på fond og til vedlikehaldsprosjekt.  Investeringar i 2006 har vore knytt opp til vann og avløp,
digitalisering av kart, trafikksikring, bygningsmessig vedlikehald og ombygging – m.a. personalrom ved Tuddal og
Hjartdal skule og data.

Gjennom 2006 har tenestetilbodet – som tidlegare – vore godt med noko større handlingsrom enn tidlegare. Dette
handlingsrommet er det viktig å ta vare på for åra som kjem.
Innanfor kultur- og oppvekstsektoren er mottoet ” ein god stad å vere er ein god stad å lære”, og sektoren har hatt eit
aktivt år innnafor grunnskule, vaksenopplæring, barnehage , kultur- og misikkskule, bibliotek og kultur og idrett. Det
er ingen strukturendringar kva gjeld skule og barnehage; det innber skule og banehage i alle tre bygdene. I Sauland
har ein som mellombels løysing måtte ty til brakkeløysing for å gje plass til alle sjølv om ein samla sett hadde full
barnehagedekning.

Pleie- og omsorgssektoren som er den største sektoren, blir stadig stilt overfor nye forventningar frå helseforetaka,
pårørande og pasientane sjølv. Sjukeheimen har hatt eit gjennomsnittsbelegg på 26.8 pasiantar i 2006; heimetenestene
har gitt heimesjukepleietenester til 86 personar og heimehjelpstenester til 64 personar. Prosjektet ”Boligsosial
handlingsplan” vart starta i 2006 og vil gje signal om behovet for bustader utanfor institusjon for ulike brukargrupper.
Avdeling for funksjonshemma gir tenester for ni brukarar i eigne bustader/to bustadtiltak i tillegg til tenester til
heimebuande.
Sosialtenesta har i tillegg til ordinært arbeid brukt mykje tid på førebuing av NAV-kontor i kommunen.
Ei stabil legedekning i kommunen syter for at kontoret servar om lag 2000 pasiantar. For kommunelegen har arbeidet
med å få på plass ei ny, interkommunal legevaktsordning tatt mykje tid; ordninga var på plass frå nyttår og sikrar eit
godt tilbod til våre innbyggjarar.
Psykiatri er gjennom opptrappingsplanen eit prioritert område, og ein har i 2006 hatt kontakt med 54 personar.
Gjennom aktiv jobbing frå kommunen si side klarte ein å forhandle seg fram til at tannlegen i to år til vil ha kontor i
Sauland.
Gjennom interkommunalt samarbeid med Notodden har vi også i 2006 ytt gode tenester innanfor fysioterapi,
helsestasjons- og skulehelseteneste og miljøhygienisk arbeid.

Innanfor plan- og byggjesak har det på grunn av stor aktivitet innanfor hyttebygging vore svært mange saker til
handsaming, noko som gjer at vi i nokre tilfelle gjerne skulle hatt kortare sakshandsamingstid. Kapasiteten blir derfor
forsøkt styrka gjennom auka bemanning. Ny medarbeidar etter pensjonsavgang syter for at arbeidet innanfor kart og
oppmåling vidareførast. Drift- og utbyggingsseksjonen har hatt stabil bemanning i uteavdelinga, men
avdelingsingeniøren gjekk over til annan jobb utanfor kommunen i november. Innfor området for jord, skog og miljø
har 2006 vore eit år med bra aktivitet; av særlege prosjekt innan landbruket kan nemnast at ”Eldhusprosjektet” vart
avslutta i 2006

For å sikre eit best mogleg tenestetilbod er rådmannen ansvarleg for å syte for at organisasjonen til ei kvar tid fungerer
best mogleg, og han er ansvarleg for samordning og effektivisering. Rådmannen si leiargruppe vart endra i 2006 ved
at ny organisasjonssjef vart tilsett etter omorganisering og vakanse i stilling. Gjennom meir reindyrka stab- og
støttefunksjonar innan personal og økonomi, har rådgjeving og hjelp ut i organisasjonen vorte lettare. Vidare har
rådmannen med seg to kommunalsjefar og økonomisjef. I fleire leiarsamlingar for alle leiarane i kommunen og
representantar frå dei tilsette sine organisasjonar har utfordringar i 2006, leiing,
inkluderande Arbeidsliv (IA), sjukefråvere og andre arbeidsgjevarpolitiske spørsmål blitt sett på dagsorden. Gjennom
eit konstruktivt samspel mellom tilsette, tillitsvalde, leiarar og politisk nivå har ein i stor grad lukkast med å ha ein
organisasjon med nøgde medarbeidarar som også i 2006 har gjort ein god jobb.

Samarbeidet regionalt med Vest-Telemark regionen er vidareført på politisk og administrativt nivå i 2006.
Interkommunalt samarbeid med Notodden er styrka gjennom felles møter for rådmannen si leiargruppe i Notodden og
Hjartdal.

Eit aktivt næringsliv innan primærnæringane og øvrige næringar er ein føresetnad for vekst i kommunen; det er i so
måte hyggeleg å sjå stor aktivitet innanhyttebygging, handel, turisme og småskalaproduksjon i tillegg til tradisjonelt
landbruk. Dette er nærare omtalt under næringskapittelet.

Sauland, 15. mars 2007

Jan Sebjørnsen
Rådmann

2. Økonomisk resultat

Skatt og rammetilskot

SSB publiserte dei endelege innbyggjartala pr 01.01.06 den 23.februar. Hjartdal kommune var pr 01.01.06 oppført
med 1619 innbyggjarar, dette var ein nedgang på ca. 14 personar. Denne reduksjonen ga store utslag på
rammetilskotet, totalt fekk kommunen ca. 1,5 millionar mindre enn  budsjettert. Befolkningsgruppene som opplevde
nedgang var spesielt 6-12 og 13-15. Dette er grupper som utløyser mykje tilskot. Svikten i rammetilskot blei dekka
inn i ein budsjettregulering. Totalt rammetilskott 2006: 33, 98 millionar

Budsjettet for skatteinntektene i Hjartdal kommune 2006 var basert på framlegget til kommuneopplegg i
Nasjonalbudsjettet 2006; ein vekst i skatteinntektene fra 2005 til 2006 på 2,1 % for kommunane. Dette anslaget synte
seg å stemme dårleg med reell vekst. Samla landsvekst fra 2005 til 2006 blei 11,83 %. Hjartdal hadde i same periode
ein vekst på 12,3 %.

Staten sitt system for innteksutjamning regulerar prosentandelen av dei ekstra skatteinntektene vi får behalde. Fordi vi
blei liggande over landsgjennomsnittet i 2006 i skatteintekter, vil vi gjennom inntektsystemet få ein reduksjon på 55%
av dei auka skatteinntektane; 45% får vi behalde.

Tabellen nedanfor syner skatt på inntekt og formue inkl. naturressursskatt 2006 i millionar kr.

Opprinneleg budsjett Regulert budsjett Rekneskap Meirinntekter etter
o.budsj

Trekk i rammetilskot Reell
meirinntekt

etter o.budsj
32,0 33,5 34,35 2,35 1,29 1,06

Overføringar med krav om motytingar

Totalt mottok Hjartdal kommune 13,7 millionar i overføringar med krav om motytingar. Budsjette var på 7,13
millionar. Ein stor del av auken skyldast auke i overføringar til barnehager og skule. Refusjon sjukepenger ligg
også under denne posten. Vi har ikkje budsjettert med sjukepengar.

Skatt på verk og bruk

Hjartdal kommune mottok i 2006  6,81 millionar i skatt på verk og bruk, dette er ein auke frå 2005 på 1,28
millioner. Auken skuldast auke i takstgrunnlaget

Sal av konsesjonskraft

Frå og med 01.01.06 blir kommunens konsesjonskraft – 2A-krafta i 8-kommunarsavtala omsett via
konsesjonskraftstyret – mot tidlegare Hjartdal Elverk. Denne krafta har ein sjølvkostpris på ca 9 øre/kwh. Ho blir
seld i kraftmarknaden til min 25 øre/kwh. Det skulle gje ein mogleg gevinst på ca. 16 øre/kwh. I budsjettet for
2006 har vi i utgangspunktet budsjettera forsiktig med ca. 12 øre/kwh – inntekt 2,9 millionar kr. I
konsesjonskraftstyrets budsjett for 2006 er vår kraft berre tildela ca. 2,4 millionar kr i resultat – ca. 10 øre/kwh.
Regnekapet for 2006 viser ein inntekt på 2,617 millionar, dette er ca 300 tusen mindre enn budsjett.

Overskotskrafta – 2B-krafta i 8-kommunarsavtala – ga oss ca 800 tusen kr i gevinst som budsjettera. Dette
avsettjast til næringsfond.

Lønsutgifter

Kommunen hadde i 2006 lønsutgifter på 54,4 millionar, dette er 2,9 millionar over budsjett. Kommunen har vald
å ikkje budsjettere med refusjon sjukeløn, berre med refusjon  kjende fødselspermisjoner. Når eit trekkjer frå
overforbruk løn sit ein igjen med ca 1 million  i "overskot". Dette skuldast at vi har - spesielt i
sentraladministrasjone- vald å ikkje setje inn vikar/ vore forsiktig med vikarbruk.

Lønsoppgjer 2006: Kommunen hadde i  budsjettet for 2006 avsett ei lønsreserve på 3,5%. Lønsoppgjeret blei på
ca. 3,8 %. Avviket på 0,3% utgjer ein ekstra kostnad på 160 tusen

Sosiale utgifter

Vi hadde i 2006 budsjettert og avsett ein KLP prosent på 16,1 (delen til arbeidsgjevaren). Etteroppgjer 2006 sette
KLP prosenten  til 11,89. Utgiftane til STP og arbeidsgjeveravgift blei også lågare enn budsjettert. Totalt hadde
Hjartdal kommune sosiale utgiftar på 13,3 millionar, mens me hadde budsjettert med 16,24 millionar.
Mindreforbruk: 2.94 millionar.

Kjøp av varer og tenester

Hjartdal kommune har auka posten: bruk av varer og tenester som inngår i produksjon fra 13,41 millionar i 2005
til 16,13 millionar i 2006. Dette er ein auke på om lag 2,7 millionar eller 20%. Auken skuldast i stor grad ei
nødvendig heving av driftsrammer for å korrigere for fleire års prisvekst og innstrammingar.

Renteinntekter

Kommunen fekk 433 tusen i renteinntekter, dette er ca 200 tusen meir enn budsjett, og skuldast mellom anna
eit godt  rekneskapsresultatet i 2005 og større avsetningar enn forventa.

Renteutgifter

Renteutgiftene blei lågere enn budsjettert. Totalt betalte Hjartdal kommune 1,01 millionar i renter, men
budsjettet var ca 200 tusen høgare.

Disposisjonsfond

Vi avsette 3,571 millioner til disposisjon i 2006 etter vedtak. (Deler av overskot regnskap 2005: 1,846 millionar
og budsjettert avsetning 2006: 1,725 mill).

Kassakreditt

Kassakreditt har ikkje blitt bruka i 2006.

Overføring til investeringsbudsjettet

Etter vedtak i kommunestyret blei  det overført  ca 911 tusen til dekking av tidlegare års overforbruk på
investering.

Regnskapsmessig mindreforbruk

Det totalt regnskapsmessige mindreforbruket blei i 2006 5,7 millionar. Dette er eit særs godt resultat som
tilsvarar 5,8 % av netto driftsresultat.

Regnskap Reg. budsjett Oppr.budsjett Regnskap i fjor

Driftsinntekter
Brukerbetalinger 4.314.978,29 3.739.400,00 3.716.400,00 4.395.429,24
Andre salgs- og leieinntekter 10.067.502,93 9.973.100,00 9.973.100,00 10.448.322,84
Overføringer med krav til motytelse 13.707.984,43 7.138.500,00 7.064.500,00 13.909.811,64
Rammetilskudd 33.980.988,00 33.496.000,00 35.796.000,00 31.898.583,00
Andre statlige overføringer 997.351,00 803.000,00 391.000,00 425.661,81
Andre overføringer 850.433,00 965.000,00 965.000,00 928.681,00
Skatt på inntekt og formue 28.814.517,00 27.000.000,00 25.500.000,00 23.791.308,00
Eiendomsskatt 6.817.907,00 6.800.000,00 6.800.000,00 5.534.849,00
Andre direkte og indirekte skatter 6.686.824,00 7.648.000,00 7.648.000,00 7.957.089,00
Sum driftsinntekter 106.238.485,65 97.563.000,00 97.85 4.000,00 99.289.735,53

Driftsutgifter
Lønnsutgifter 54.408.303,17 51.508.000,00 52.211.000,00 52.185.685,48
Sosiale utgifter 13.309.596,75 16.240.600,00 16.240.600,00 14.940.267,41
Kjøp av varer og tj som inngår i tj.produksjon 16.132.623,85 15.820.100,00 15.045.100,00 13.140.325,76
Kjøp av tjenester som erstatter tj.produksjon 7.731.053,24 7.623.400,00 7.623.400,00 7.332.245,49
Overføringer 5.979.101,80 3.603.500,00 3.603.500,00 5.602.340,52
Avskrivninger 2.627.853,73 4.201.100,00 4.201.100,00 2.898.418,77
Fordelte utgifter -3.066.248,47 -2.852.100,00 -2.852.100,00 -1.912.714,65
Sum driftsutgifter 97.122.284,07 96.144.600,00 96.072. 600,00 94.186.568,78

Brutto driftsresultat 9.116.201,58 1.418.400,00 1.781. 400,00 5.103.166,75

Finansinntekter
Renteinntekter, utbytte og eieruttak 433.489,59 200.000,00 200.000,00 331.918,97
Mottatte avdrag på utlån 14.430,00 20.000,00 20.000,00 15.403,37
Sum eksterne finansinntekter 447.919,59 220.000,00 220 .000,00 347.322,34

Finansutgifter
Renteutgifter, provisjoner og andre fin.utg. 1.014.116,75 1.218.000,00 1.218.000,00 754.295,79
Avdragsutgifter 1.499.567,00 1.460.600,00 1.460.600,00 1.277.932,00
Utlån 0,00 40.000,00 40.000,00 50.135,00
Sum eksterne finansutgifter 2.513.683,75 2.718.600,00 2.718.600,00 2.082.362,79

Resultat eksterne finanstransaksjoner -2.065.764,16 - 2.498.600,00 -2.498.600,00 -1.735.040,45

Motpost avskrivninger 2.627.853,73 4.201.200,00 4.201.200,00 2.898.418,77
Netto driftsresultat 9.678.291,15 3.121.000,00 3.484.0 00,00 6.266.545,07

Interne finanstransaksjoner
Bruk av tidligere års regnsk.m. mindreforbruk 2.758.013,09 0,00 0,00 0,00
Bruk av disposisjonsfond 0,00 0,00 0,00 0,00
Bruk av bundne fond 766.123,76 914.000,00 914.000,00 1.197.261,77
Bruk av likviditetsreserve 0,00 0,00 0,00 0,00
Sum bruk av avsetninger 3.524.136,85 914.000,00 914.00 0,00 1.197.261,77

Overført til investeringsregnskapet 911.152,00 0,00 0,00 50.000,00
Dekning av tidligere års regnsk.m. merforbruk 0,00 0,00 0,00 2.249.641,85
Avsetninger til disposisjonsfond 3.571.861,09 1.725.000,00 2.225.000,00 0,00
Avsetninger til bundne fond 3.013.338,54 2.310.000,00 2.173.000,00 2.406.151,90
Avsetninger til likviditetsreserven 0,00 0,00 0,00 0,00
Sum avsetninger 7.496.351,63 4.035.000,00 4.398.000,00 4.705.793,75

Regnskapsmessig mer/mindreforbruk 5.706.076,37 0,00 0, 00 2.758.013,09



Økonomisk oversikt på rammeommråde

Regnskap
2006

Regulert budsjett
2006

Avvik

Område 1.0 Politisk arbeid 1 068 000 1 160 000 + 92 000

Område 1.1 Sentraladm. 6 776 000 8 486 000 + 1 710 000

Område 1.2 Kultur/oppvekst 22 819 000 23 245 000 + 426 000

Område 1.3 Helse/sosial/omsorg 32 344 000 33 313 000 + 969 000

Område 1.4 Næring/utvikling 760 000 1 197 000 + 437000

Område 1.5 Kyrkja/trusamfunn 1 913 000 1 825 000 -88 000

Område 1.6 Drift/ utbygging 3 153 000 3 538 000 + 385 000

Totalt 6 8833 000 7 2764 000 + 3 931 000

Sektorvis fordeling av brutto driftskostnader

Politisk arbeid                         
(1,55%)

Sentraladministrasjonen         
(9,8%)

Kultur og oppvekst                 
(33,2%)

Helse, omsorg og sosial         
(47%)

Næring og utvikling                
(1,1%)

Kyrkja og andre trusamfunn   
(2,8%)

Seksjon for drift og utbygging 
(4,6%)

3. Folketal

Figuren syner
folketalet i Hjartdal
kommune per 1.
Januar det aktuelle
året. Talet for 1.
Januar 2006 var 1619
innbyggarar.

Folketalet vil avhenge av to forhold:
·  fødselsoverskot, dvs. talet på

nyfødde samanlikna med talet på
døde i ein periode

·  netto innflyttinga, dvs. skilnaden
mellom talet på innflytta samanlikna
med utflytta.

I 2006 hadde  Hjartdal kommune 17
nyfødde og 23 døde som gjer eit
fødselsunderskot på 6 personar.

Frå 1999 og fram til 2006 har vi hatt ein
nedgang i folketalet med 72 innbyggarar.
Døds- og fødselsraten har eit underskot på
42. Netto utflytting blir derfor 30 personar
i perioden 1999 fram til  1. Januar 2006.

Alder Hjartdal kommune Telemark

0-15 år 18% 19%

16-66 år 63% 66%

67 år + 19% 15%

Tabellen over syner at Hjartdal kommune er relativt
gjennomsnittleg når det gjeld prosentvis fordeling
av innbyggarane i alder. Ein veit likevel at fleire
ungdom 19-25 år står som busett i Hjartdal
kommune, men bur på skulestaden store delar av
året. Aldersgruppa  over  67 er høgare enn

gjennomsnittet i kommunen og ein er merksam på
eldrebølga som vil komme i åra fram over som vil
stille auka krav både til omsorgsboligar,
pleieplassar og til auka bemanning innanfor pleie
og omsorg.

I følge Statistisk sentralbyrå ser sysselsettinga (16-74 år) i Hjartdal kommune slik ut (tal frå 2005) fordelt på
hovednæringar:

Tal arb.takarar Andel

Jord- og skogbruk 89 11%

Industri, bergverk, olje og gass 74 9%

Kraft og vannforsyning 17 2%

Bygg og anlegg 105 13%

Varehandel, hotell og restaurant 120 15%

Transport og kommunikasjon 45 6%

Finansiell tenesteyting 12 1%

Forretningsmessig tenesteyting 38 5%

Off. adm 40 5%

Undervisning 57 7%

Helse og sosialtenester 182 23%

Annet 25 3%

Totalt 804 100%

Arbeidsløysa er låg i heile landet, 2,1% og i Hjartdal kommune har ein kun 0,9% arbeidsledige. I Telemark
hadde ein ei arbeidsløyse på 2,3% ved utgången av 2006.

4.  Organisasjonen

Politisk organisering

Kommunestyret er kommunen sitt øvste politiske
organ og treff vedtak på vegne av kommunen så
langt ikkje anna fylgjer av lov eller vedtak om
delegasjon

Kommunestyret består av 17 medlemmar frå tre
politiske parti. Mandatfordelinga i kommunestyret
er:

- 6 Senterpartiet
- 6 Arbeiderpartiet
- 5 Kristeleg Folkeparti

Folkevalde og ordførar 2003-2007

Olav H Listul (Ap) blei etter eige ønskje innvilga permisjon frå alle politiske verv i kommunen frå og med
09.02.05 og ut valperioden. Som nytt fast medlem av kommunestyret blei vald: Margaret Nordbø.
Signe Øya (AP) blei 10.05.05 innvilga permisjon frå vervet i kommunestyret ut perioden og ny fast medlem blei
Frode Bakka. I same møtet fekk Anund Sisjord (KrF) fritak frå alle politiske verv, og Audun Solberg  blei ny
fast medlem.

Utvala i Hjartdal kommune blir leiar av:
- Utval for Helse, Sosial og Omsorg: Knut Bekkhus, KrF
- Utval for Kultur og Oppvekst: Audun Dølen, Ap
- Utval for Næring og Teknikk: Liv Tinnes Mork, Sp
- Utval for Plan og Bygg: Dag Inge Hagen, Sp

Oversyn over aktivitet i dei ulike utvala:

Administrasjonsutval: 1 2 0 0

Kommunestyret: 6 42 6 52

Formannskapet: 13 50 14 46

Arbeidsmiljøutvalet: 3 10 4 16

Tilsettingsutvalet: 10 12 15 24

Eldreråd: 3 11 2 7

Utval for Helse, Sosial og Omsorg: 5 21 4 14

Utval for Kultur og Oppvekst: 6 25 6 28

Utval for Næring og Teknikk: 9 70 8 44

Utval for Plan og Byggesaker: 7 58 5 56

Valnemnd: 2 4 4 9

Totalt: 65 møter 305 saker 68 møter 296 saker

Regionalt samarbeid – Vest Telemark

Tiltak i 2006

Breiband - fibernett
Ved hjelp av RDA-midlar og seinare Høykom-
midlar og aktiv innsats frå Hjartdal elverk er det nå
strekt fiberkabel frå Seljord grense og til
kommunehuset. Ein håpar at arbeidet kan
vidareførast mot Tuddal neste år. Selskapet
Telefiber, der Hjartdal elverk er medeigar, er skipa.
Dette vil gje kommunale bygg og etter kvart
bedrifter og husstandar eit heilt anna tilbod innan
datasamband. Denne fiberkabelen kan bli like
viktig som E 134!

Entreprenørskap i barnehage og skule
Dette prosjektet skal gje barn og unge utvida
kunnskap om lokalsamfunnet og gjera dei til
næringsutviklarar i vaksen alder.

Cow-Parade Telemark
Internasjonalt "fenomen" for fyrste gong i Noreg og
utanfor store byar. Hadde stor
marknadsføringsverdi for Telemark og spesielt

bygdene i Øvre Telemark. Gav
og auka merksemd kring
Telemarkskyra. I tillegg gav
prosjektet 1,2 millionar til
utvikling av landbruket i Malawi.

Sogelandet
Dette er ei stor kultursatsing med næringsaspekt.
Fylkeskommunen er med på finansieringa.
I Hjartdal kommune har det vore arrangert konsert
på Tuddal Amfi og Slåttefestival.

Felles næringsplan
Denne kjem i tillegg til dei kommunale planane og
skal betre dei generelle vilkåra for næringsutvikling
i samarbeids-regionen.

Bustadsosial handlingsplan
Skal sikre at alle som har behov for tilrettelagt
bustad, får det.

Nokre nye prosjekt planlagd i 2007

Folketalsutvikling
Folketalsnedgang over lang tid er ei av dei største
utfordringane i distrikta.
Målsetting med prosjektet er å få folk til å flytte til
regionen og gjerne ta med seg bedrifter.
Landbruksdepartementet finn dette prosjektet så
godt at det løyver 300 000 til dette.

Hyttefolk som nye bygdebuarar
Målsetting er å knyte bygdefolk og hyttefolk nærare
kvarandre.

Omstilling i landbruket
Mål er å "berge" landbruket her inn i ei ny tid -
særleg retta mot unge som skal overta gardsbruk.

Lokalt "såkornfond"
Målsetting er å bygge opp eit lokalt næringsfond på
15 - 50 millionar, der Staten er sterkt delaktig.
Fondet skal sikre risikokapital til næringsformål.
Ein del av den lokale kapitalen er alt på plass.

Administrativ organisering

Hjartdal kommune omorganiserte i november 2005
sektor for Helse, Sosial og Omsorg til eit to-nivå
modell. Det betyr  at einingane har rammestyring
med totalansvar for den daglege drifta, økonomi og
personalansvar. Dette skal leggje grunnlaget for
effektiv drift med brukaren i sentrum. Avgjerd skal
kunne takast nær brukaren, utan å gå gjennom
mange unødige ledd i organisasjonen.

Innanfor sektorane Kultur og Oppvekst og Næring
og Teknikk har ein valt å oppretthalde tre-nivå

modellen kor einingsleiarar rapporterer til
kommunalsjefar, men har likevel ansvar for dagleg
drift av si eining med økonomi og personalansvar.

Leiargruppa er styrka med stab og støttefunksjon
ved økonomisjef (frå august 2005) og
organisasjonssjef (februar 06).

Leiargruppa har hatt følgjande samansetning i 2006:

Rådmann har med seg to kommunalsjefar,
økonomisjef og organisasjonssjef i leiargruppa.
Rådmannen er formelt ansvarleg overfor
kommunestyret for heile den kommunale
administrasjonen. Rådmann er og kommunen sin

næringsjef.  Leiargruppa arbeider som eit team og
utgjer ei einskapleg leiing i høve til resten av den
kommunale administrasjonen og det politiske
nivået.

Organisasjonen har hatt ei slik inndeling i 2006:

Torkild H. Mosebø
Kommunalsjef

Næring og Teknikk

Bjørn Rugaas
Kommunalsjef

Kultur og Oppvekst

Kristin I.Wåle
Organisasjonssjef

Guro Vibeto
Økonomisjef

Jan Sebjørnsen
Rådmann

Bemanning

Talet på stillingar omfattar arbeidstakarar som er tilsette i kommunen.

Den faktiske bemanninga ved utgangen av 2006 er
138 årsverk. Det er ei auke på eit årsverk frå i fjor.
Årsverk kan variere noko frå år til år ut frå korleis
einingane nyttar årsverk innanfor ramma. Det har
likevel vært ein reduksjon i årsverk dei siste 5 åra,
samla netto nedgang er på 16 årsverk.

Oversynet inkluderar ei auke i stillingar innanfor
psykriatrien, jf. statlege psykriatrimidlar. Den reelle

nedbemanninga er difor noko større enn tabellen
syner.

I 2006 har administrasjonen samman med
tillitsvalde hatt fokus på å jobbe med å redusere
uønskt deltid, noe som har gitt resultater i forhold
til talet på tilsette. Det vil seie at ein har fokusert på
å gje større stillingar til dei som allereie er fast
tilsette i kommunen istaden for å lyse ut stillingar
som har blitt ledige.

Lang og tru teneste

Markering av trufast teneste er ei årleg hending i Hjartdal
kommune. I samband med avviklinga av siste kommunestyremøte
2006 vart det invitert fire tilsette som har vore i Hjartdal
kommune i 25 år og 40 år eller meir. Desse er Tone Bentsrud,
Magnhild Særsland, Torkjell Sletta og Olav Asland. Olav Asland
hadde diverre ikkje moglegheit til å møte denne kvelden, og vil
mottok gåva frå kommunen ved eit anna høve.

Rådmann Jan Sebjørnsen takka dei alle for tenesta så langt - og
overrakte gåva frå kommunen. Også ordføraren bar fram helsing
og takk.

7 5

1 0 5

1 3 5

1 6 5

1 9 5

2 2 5

2 00 2 2 00 3 2 00 4 2 00 5 2 00 6

an ta ll t ils e tte

an ta ll å rs v e rk

Leiargruppa

Likestilling
Administrasjonsutvalet er likestillingsråd i
kommunen. Det har ikkje vore hadsama saker i
dette året som har tilknytning til tema likestilling.

Det er for tida ca 200 arbeidstakarar i Hjartdal
kommune, av desse er  82% kvinner og 18% menn.
Av kommunen si administrative leiing (leiargruppe
og einingsleiarar) er det 8 menn (45%) og 10
kvinner (55%).

Sjukefråvær

Kommunen teikna IA. avtale 1. september
2003, og har sidan den gong hatt fokus på
tiltak for å redusere sjukefråværet.

Utvikling legemeldt sykefravær (NAV Trygd statistikk)

Totalt sjukefråvær var for heile 2005 på 13,30%,
mens det for 2006 var redusert til 9,49%.
Kommunen ligg framleis høgt i forhold til mål som
er sett for landet og for IA bedrifter - men ein har
ein klar nedgang dei siste åra.

Ein kan sjå samme utvikling på det totale
sjukefråværet i rapportane vi tek ut frå vårt eige
lønssystem som på det legemeldte frå NAV Trygd
statistikk. I våre eigne statistikkar er det teke med
både eigenmeldingar og sjukemeldingar.

På grunn av mange små einingar er vald å ikkje
kommentere desse enkeltvis, men det er verdt å

trekkje fram Hjartdal Sjukeheim som har vore ei av
einingane ein har hatt fokus på i 2006. Den relative
nedgangen i sjukefråvær på denne eininga er på
25%. Her er det totale fråværet under snittet for
heile kommunen, dvs.  på 8,94% mot kommunen
sitt fråvær på 9,49%.  Sjølv om ikkje sjukefråværet
er på eit akseptabelt nivå enda, ser men at ein har
ein klar positiv trend for at tala er på veg ned og at
det ser ut til at suksesskriteria er fokus og tilgang på
ressursar både internt og ekstern til å jobbe med
problemstillingar rundt sjukefråvær. Samarbeidet
med NAV Arbeidslivsenter har og vore viktig for
Hjartdal kommune i dette arbeidet.

”Arbeidstaker i sentrum”
Det blei bestemt i leiarmøte med Rådmann og alle leiarar i
desember 2005 at det skulle gjennomførast eit prosjekt i forhold
til rutinar for HMS, oppfølging av tilsette og IA avtalen.

Hjartdal kommune har i løpet av det siste året derfor gjennomført
ein målretta og vellukka samarbeidsprosess med NAV
Arbeidslivssenteret, det lokale NAV-kontoret og det lokale
legekontoret. Prosjektet har hatt som overordna målsetting å
skape eit meir inkluderande arbeidsmiljø med vekt på
nærværsfaktorar, dialog, leiing og godt samarbeid. Dette som ledd
i ein prosess for å oppnå resultat i forhold til IA-avtalens tre
delmål.

- Gjennomførte aktivitetar i 2006
- Gjennomført SWOT analyse med støtte frå NAV Arbeidslivssenter
- Utarbeida tiltaksplan med aktivitetar som har kravd innsats og ressursar frå kommunen, NAV,

bedriftshelsetjenesten.
- Gjennomførte informasjonsmøte om prosjektet ”Arbeidstakar i sentrum” i einingane kor prosjektet er

gjennomført.
- Gjennomført oppstartsmøte for prosjektet  med tillitsvalde og verneombod.
- Prosjektet ”arbeidstakar i sentrum” har hatt 3 møter kvar i eining for pleie og omsorg, og skule og

oppvekst
- Gjennomført temadag for leiarar og mellomleiarar, Tema: - lojalitet som leier, tillitsvald og medarbeidar
- Støtte frå Arbeidslivsenteret i saker som kommunen har definert som vanskelege enkeltsaker

5. Verksemda i 2006
 -  samandrag av einingane sine årsmeldingar

Sentraladministrasjonen

Sentraladministrasjonen totalt hadde i 2006 eit mindreforbruk på 1.71
millioner kr i forhold til budsjett. Mindreforbruket skuldast blant anna
at KLP prosenten blei lågare enn forventa, og gav eit sitt hovudkapittel.

Kommunen gjennomførde og ei budsjettregulering i september, der det
blei vedteke å sette av ein pott til forventa meirforbruk elektrisitet
grunna høge straumprisar. Dette meirforbruket uteblei og 750 000 kr
står posterte på ansvar 125 som ubrukte lånemidlar.

Omlag 11,7% av Hjartdal kommune sine driftsutgifter går til
administrasjon (rådmannen sin stab og administrasjon i etatane).

Servicekontor og arkivteneste

”Hjartdal kommune sitt servicekontor skal vere eit kontaktpunkt for innbyggjarar, tilreisande og andre som har
behov for informasjon om eller hjelp til å få utført kommunale tenester”

Servicekontoret utfører:
- daglege arbeidsoppgåver knytt til politisk

aktivitet, lønn, personal, økonomi,
administrasjon, innkjøp, teknisk drift, sosial
kontor,skule og barnehage

- informasjonsarbeid både internt og eksternt
som inneber kontinuerleg oppdatering av
heimeside og utsendelse av kommuneinfo 4
ganger iåret.

- fyrsteteneste/bindeleddet mellom eksternt og
internt

- koordinator for div. sosiale/etiske tilhøve
internt i kommunen

- avlastar andre einingar med oppgåver
- hjelper publikum via telefon og personleg

kontakt

�  alt innan skjemainformasjon og utdeling av
desse

�  alt innan arkiv teneste og post

For å sikre stabil bemanning og auke servicegraden
ved servicekontoret blei to stillingar utvida slik at
ein nå har tre heiltidstilsette ved servicekontoret.

I 2006 har ein jobba med oppdatering av arkivplan
og starta planarbeid for overgang til elektronisk
arkiv. Hof kommune blei besøkt for å sjå på korleis
dei hadde løyst utfordringane ved å gå over til
elektronisk arkiv. Kommunen har vidareført avtalen
med IKA Kongsberg om deponering av arkiv
materiale.

Organisasjon / løn

I eininga arbeider det ein person i 1,8 årsverk for å
syte for avløning av tilsette som inneber
registrering av timelister og reiserekningar,

rapportering av pensjon, forsikring, ferie, fråvær,
permisjonar, skatt og andre trekk, arbeidsgjevar
register osv.

Overordna personalansvar, som ligg til rådmannen
å ivareta, er i Hjartdal tillagt organisasjonssjefen.
Til ansvaret ligg også eit fagleg ansvar for
lønskontor.

Til personal ligg ansvar for kompetanse på
avtaleverk/lovverk, ansvar for gjennomføring av

forhandlingar, tilsettingar, drøftingar – og annan
kontakt med tillitsvalde mv. Her ligg også ansvaret
for pensjon, forsikring, ferie, fråvær, permisjonar
osv.

Ansvaret er og knytt til arbeidsmiljø/HMS,
sekretærfunksjon for AMU og
kompetanseplanlegging/-utvikling.

Kommunekassa

På kommunekassa arbeider det 3 personar fordelte i
2,1 årsverk. Det overordna ansvaret for å vareta
plan og økonomi som ligg til rådmannen, er i
Hjartdal Kommune tillagt rolla som økonomisjef.

Kommunekassa/økonomi utarbeider budsjett og er
ansvarleg for føring av rekneskap. Staben krev også
inn kommunale gebyr, avgifter og skattar.

Skattedirektoratet bestemde at skatterekneskapen
sine datasystem skal skje via nytt program med

namnet ”Sofie”, som står for skatt, oppfølging,
forvaltning, inndriving og ettersyn. Systemet skal
takast i bruk frå hausten 2007 i Hjartdal kommune.
For å bli mindre sårbar i overgangsfasen er det
oppretta samarbeidsgrupper med ulike kommunar.
Hjartdal kommune er med i ei samarbeidsgruppe i
Telemark som har fungert svært godt, blant anna
med omsyn til opprydding i det tidlegare
skatterekneskapen, hospitering og stønad i forhold
til konverteringsperioden.

IKT

Den største satsinga innan området IKT i 2006, var
anskaffelsen av bærbare Pcar til alt pedagogisk
personale i kommunen. For å greie dette løftet, blei
maskinane leasa gjennom eit finansieringsselskap.
Ei løysing som er litt dyrare, men som gjer at vi kan
lyfte alle tilsette innan same sektor opp på same
nivå samtidig. I tillegg til at lærerane nå har svært
god tilgang til datamaskinar, har det også skjedd ei
betring når det gjeld elevmaskinar. Vi har ca. 50
maskinar til disposisjon for elevane i kommunen.
Som ei naturleg følgje av innføring av bærbare
maskinar i skular og barnehagar, er det også
etablert trådlause nettverk på alle einingane.

På grunn av generell utvikling i offentleg forvalting
måtte vi for å halde tritt med denne utviklinga,
oppgradere applikasjonane frå Visma Unique. Dette
skjedde i april, i veken før og etter påske og var
årsaka til at systemet vårt var ”nede” i tre dagar.
Dette var for øvrig den einaste ”nedetida” vi hadde

i 2006, utanom tre timar da det var straumlaust i
heile bygda.

Den direkte kostnaden ved denne oppgraderinga var
kalkulert til ca. 150.000,-, men på grunn av tilskot
frå RDA midlar og refusjon frå Elverket, kom
kommunen ut av dette utan vesentlege kostnader.

For å betre økonomistyring og oversikt, blei det
gjennom året kjøpt inn programvare for dette, slik
som: Adra Match,  Webrapportering og program for
sjølvkostberekning. I mars skifta vi ut to dei to
største kopimaskinane på kommunehuset. Dei blei
erstatta av maskinar som også fungerar som
skrivarar i datanettverket, den eine med farge-/
skanner-/ og heftefunksjon.

Hjartdal kommune har i 2006 hatt ein IKT
konsulent i 100% stilling.

Kultur og oppvekst

Kultur og oppvekst sin driftsrekneskap for 2006
viser eit netto driftsresultat på  22,8 millioner kr.
Det vil seie eit mindre forbruk på 570 000 kr. Det er
eit resultat som vi er fornøgd med og som vitnar om
god budsjettkontroll.

Utvalet for Kultur og oppvekst har halde 6 møte og
behandla 28 saker i 2006.

Sektoren har hatt eit svært aktivt år med mange
aktivetetar. Året 2006 var starten på
Kunnskapsløftet i grunnskulen, det store nasjonale
lyftet i den norske skulen. Læreplanarbeid og
kompetanseheving  har kravd mykje ressursar.
2006 var også året der barnehagane fekk mykje
fokus med innføring av ny barnehagelov frå 01.01,
med kompetanseheving for barnehagetilsette.
Sektoren har og brukt mykje tid i 2006 på å byggje
opp kvalitetssystem for skulane og barnehagane.
Ein har og teke i bruk »Fronter» som IKT
plattform. Omfanget av elektroniske rapporteringar
har auka mykje. KOSTRA, GSI, Nasjonale prøvar,
Tilstandsrapporter, Skoleporten, kompetansemidlar
er eksempel på slik rapportering.

Kultur- og musikkskulen har som målsetting å gje
barn og unge tilbod om opplæring innan
kulturområdet. Musikkområdet er prioritert. Det
gjevast m.a.opplæring i piano, trekkspel,gitar,
hardingfele. I tillegg kjøpast det einskilde timar via
musikkskulane i grannekommunane. Kulturskulen
samarbeider med grunnskulen når det gjeld innkjøp
og bruk av musikkinstrument og utstyr. Det er også
eit samarbeid med musikkorpset. Kulturskulen er
også med i einskilde musikkproduksjonar i
samarbeid med grunnskulen, t.d. musikal
mellomsteget.Det var i 2006 om lag 45 elevar i
kultur- og musikkskulen i 2006, og om lag 15 på
venteliste.
Forutan to fast tilsette var tre lærarar engasjert i
timelærarstillingar. Driftssituasjonen for tenesta
vart uendra i 2006.

Hovudoppgåvene til vaksenopplæringa har i 2006
vore å gje opplæringstilbod på grunnskulenivå til
vaksne brukarar. I 2006 hadde vi tre elevar som
nytta tilbodet. I tillegg har vi formidla opplæring i
norsk og samfunnskunnskap til tre vaksne
innvandrarar busett i kommunen
(introduksjonsopplæring), eit tilbod gjeve frå
vaksenopplæringa i Notodden.

Administrasjon og fellesutgifter, kulturvern,
idrettsanlegg og forsamlingshus er i hovudsak
innretta til å formidle kommunale tilskot til
kulturaktivitet, der barn og unge er ei prioritert
målgruppe. Tilskotsfordeling vert gjort i Utval for
kultur og oppvekst, med hovudtildeling i mai
månad (kulturmidlane). Budsjettet for 2006 hadde
ein auke i høve til tidlegare år. Området kan sjåast i
samanheng med Kulturvern, som i det vesentlege
yter tilskot til drift av Tuddal Bygdetun, og
Idrettsanlegg, som er tilskot til drift av
idrettsanlegg. Sistnemnde post hadde også ein
vesenteleg auke i 2006. Generelt er auken i desse
budsjettpostane kjærkomne tiltak etter ein periode
med nedskjæring i kommunebudsjettet. Særleg
innanfor idretten har behovet for større kommunal
medverknad i drift av anlegg vore etterlyst. Signal
frå kulturorganisasjonane i kommunen seier
eintydig at auken i dei kommunale ytingane er med
på å sikre innbyggjarane eit godt og variert
kulturtilbod.  Budsjettpost Forsamlingshus, er
tilskot gjeve til drift av Klubbhuset i Sauland og
Fossehalli i Tuddal.

Målet med bibliotekdrifta er primært å sikre
innbyggjarane eit mangesidig og lett tilgjengeleg
litteraturtilbod. I 2006 omfatta tilbodet
hovudbiblioteket i Sauland, utlånstilbod i Hjartdal i
samarbeid med Bygdesentralen og bokbusstilbod i
Tuddal. Området hadde ingen vesentlege endringar
i 2006. Den offentelege bibliotektenesta utarbeider
årleg eiga årsmelding med utlånsstatistikk og andre
opplysningar.

���������	
�����
���������������	

Barnehagane

Tuddal

Bemanninga ved Tuddal Barnehage i 2006 har vore følgande:

Styrar – Inger Øya Grøgård / Bengt Hallvard Odden  100 %
Pedagogisk leiar -  Torill Landsverk/Rannveig F. Haukås     80 %
Assistent -  Marianne Rinde (Gunn Tove Larsen) / Anne N. Skårdal  200 %
Reinhaldar  - Inger Synnøve Lid    26 %

Barnehagen har eit nært samarbeid med skulen som gjer oss moglegheit til å spille på lokale fagpersonar.

I løpet av det siste året har det vore fokus på spesielt to områder i barnehagen; ”Likestilling” og ”Mange
Intelligensar”. Arbeidet har i stor grad vore prega av borns medbestemmelse og moglegheit til å påverke sin
eigen kvardag. Dette har vore vellykka og gjett både born og
personale ein større forståing av det vi har arbeida med.

Barnehagen har i år vore open 5 dagar i veka, frå kl. 07.30 –
16.30. Det var ved førre årsskifte elleve born i Tuddal barnehage,
og ved oppstart til nytt barnehageår 1. august bestod barnegruppa
av 13 born. Det har vore ein relativt ”kjønnsnøytral” barnegruppe
med 7 jenter og 6 gutar sist haust.

Innhaldet i Tuddal barnehage har i lang tid vore preget av språk,
natur og friluftsliv. Dette er eit arbeid som har blitt vidareført
også i haust. Tuddal barnehage har hausten 2006 gjennomført eit
temaarbeid kor ”Elgen” har vore i fokus. Arbeidet enda opp i eit
besøk på slakteplassen til Hogstul jaktlag og ein utstilling på
kommunehuset i Sauland.

Hjartdal

Bemanninga ved Hjartdal Barnehage i 2006 har vore følgande:

Styrar – Marit Sofie R. Tho   60 %
Pedagogisk leiar -  Ann Kristin B. Brekke/Rannveig Finnekåsa/ Trine Kahrs     80 %
Assistent -  Anne M Kleppen /Irene Groven / Olaug Flatland /Rannveig Håtveit / Silje Våle 200 %
Reinhaldar  - Loriman Durano   33 %

I Hjartdal Barnehage var det 20 barn som hadde
plass i 2006 - 5 gutar og 15 jenter. Vi har
opningstid fra kl. 7.30 - kl. 16.30 5 dagar pr. veke.
Dei fleste barna går 3 dagar pr. veke, måndag,
onsdag og fredag, og desse dagane var det ganske
fullt. Ein del foreldre har nytta seg av tilbodet om å
kjøpe dagar og timar, og dei gjev positiv
attendemelding om at dette er mogleg.

I 2006 fekk vi ny Lov om barnehager og
Rammeplan - og dette har vi jobba med ein del. I
2006 starta vi med portofolio. Her legg vi inn

arbeid som barna lager og viser korleis dei utviklar
seg for kvart år.

Barnehagen sin visjon er :
�  TRYGGLEIK
�  KJÆRLEIK
�  OMSORG

Akkurat dette ynskjer vi skal gjennomsyre heile
dagen i barnehagen, slik kan barna få ei positiv
sjølvkjensle. Det er og grunnlaget for at barna skal
fungere godt, og ta til seg av det pedagogiske
opplegget vi legg opp til.

Sauland

Bemanninga ved Sauland Barnehage i 2006 har vore følgande:

Styrar - Wenche Haugland Moen / Heidi Bjørndalen 100 %
Pedagogisk leiar  - Heidi Bjørndalen / Kristin Sanni 150 %
Assistentar - Anita Erichsrud, Anne Kleppen, Helga Schia, Irene Groven, Susanne Moen 330 %
Reingjering – Astrid Moland   50 %

Barnehagen har tilbod kvar vekedag. Heiltid
og/eller 6-timars tilbod. Det er 31 barn med plass i
barnehagen, av dei har seks stk valt 6-timars-
tilbodet. Elles er det  7 stk på todagarstilbod, 13 stk.
med tredagarstilbod, resten går full tid evt fire -
dagar pr. veke.

Barnehagen har vore utvida med ei mellombels
brakke frå hausten 2006. Dette på grunn av større
etterspørsel på plassar frå barn under tre år. Den
vesle avdelinga ”husar” nå 8 barn – litt ulikt fordela
utover veka.

Vår visjon er ”Den gode barnehage”, med vekt på
relasjonar mellom barn og vaksne. Dette arbeider vi
jamnleg med, korleis ”møter” vi barna i samtaler –
konflikter - barna sine idear osv.

Frå hausten 06 har barnehagen sin årsplan og
målutarbeiding vore så lik skulen sin som mogleg.
Dette gjeld sjølve utforminga, måla må tilpassast
målgruppa. Hovudfokus er på MI (mange
intelligensar).Vidare arbeider vi med
portefoliomapper for kvart barn, der foreldre, barn
og vi kan sjå barnet si utvikling.
Entreprenørskap er og eit satsingsområde, og sist
men ikkje minst har barnehagane fått ny rammeplan
frå hausten 06.

Vi har og jobba med prosjektet ”leseglede” i
barnehagen dette året. Vi fekk 30000 kr frå
fylkesmannen til dette og pengane har vorte bruka
på bok- kasser, bøker, bok-nett til utlånsavdelinga
vår.

Skulane

Tuddal

Skuleåret har vore eit av dei meir stabile åra med tanke på personal og sjukdom. Rektor har vore på plass 3 dagar
i veka i 60% stilling og frå april i 80% stilling. Dette har mykje å seie for den daglege drifta og stabiliteten for
skulen. Lærarpersonellet har vore rimleg stabilt.

Antall elevar: 1.-7. klasse 27 elevar
SFO: 9 barn

4 utviklingsområde som har vore i fokus for skuleåret

1. Mapper \ portefolio
- Barnehagane og skulane  har starta med portefolio til alle elevane. Det er utarbeida felles framside

med logo, og like permar. Denne permen skal gje ein systematisk dokumentasjon av elevens arbeid
gjennom ein 10å rig skulegong og barnehagetida

2. Ny lærarplan 06; Kunnskapsløftet.
- Målet har i år vore at alle lærarane skal bli kjent med innhaldet, måla, omgrep og intensjonar i den

nye planen. Det har vore felles kursdagar om planen. Skulane i Hjartdal kommune har utarbeida ein
lokal plan for faga: norsk, matte og krl.

3. Læringsstrategiar.
- Leiinga på skulane har vore på fleire kurs i og konferanse

4. Prosjekt: Fysisk fostring, samarbeid mellom barnehage og 1.-4.klasse.
- Dette har vore eit samarbeidsprosjekt mellom barnehagen og 1.-4.klasse. Inger Grøgård har vore

prosjekt leiar. Det er utarbeida ein eigen rapport om prosjektet.
Det har i år vore eit samarbeid mellom 5.-7.trinna
på alle skulane i kommunen. Det resulterte i ei flott
framsyning i april. Dette samarbeidsprosjektet vil
halde fram. Det er viktig  å legge til rette for eit
fellesskap mellom elevane i Hjartdal kommune.

Våren var prega av flytting og rydding. Frå august
06  har vi ny base for 1.-3.trinn og SFO. Dette har
mellom anna ført til mykje rydding og bæring.
Trollhola skal være personalavdeling, arbeidsrom
og kontor.

Hjartdal

Pr 01.01.06 var det totalt 5,71 årsverk til undervisning og administrasjon. Pr 01.01.07 er totalt antal årsverk til
undervisning 6.5 årsverk. Auken i årsverk kjem av spesialpedagogisk tiltak og at 2 tilsette er over 55 år.

Antal elevar:  46 elevar (1.-4.kl: 21 elevar  -  5.-7.kl: 25 elevar)

Pr 01.01.07 er det 6 færre elevar på avd Kyrkjekrinsen og 3 fleire på avd Gvammen.

Når det gjeld utfordringar ihøve til organisering
gjekk dette på å få til ei god organisering av det
spesial pedagogiske tiltaket, og god og effektiv
bruk av lærarstillingane. Det er ei utfordring å få til
dette på grunn av at dei få årsverka er fordelt på to
anlegg, og ein jobbar for at lærarane skal sleppe å
pendle mellom anlegga, i alle fall minst mogleg.

Ei stor utfordring i 2006 har vore kompetanseløftet
og innføring av ny læreplan L06. Det som er
hovudmålet for skulen er til kvar tid å gje elevane
best mogleg opplæring i høve til dei ressursane

skulen har. Ellers så satsar skulen på
enteprenørskap, læringsstiler og læringsstrategier
og vi har starta med tiltak for kompetanseheving
innanfor desse felta. Det er viktig at dette arbeidet
held fram over tid.

Når det gjeld dei tilsette har Kyrkjekrinsen fått 6
nye arbeidsplassar og eit kontor. Personalrommet
på Kyrkjekrinsen har også blitt oppgradert.

Vi har god standard på lærebøker, det er blitt kjøpt
inn nye bøker er matematikkbøker til 1., 2. og 3.kl.

Sauland

Vi har 17 lærarårsverk med 20 lærarar ved skulen. Om lag eit årsverk blir refundert av HiT og
Utdanningsforbundet. Skulen er og øvingsskule for Høgskulen i Telemark. Vi har og fleire lærarar som har fått
redusert undervisningstid på grunn av alder. Dette utgjer om lag 36% stilling. Ein lærar, Hildegunn Solberg blei
pensjonist per 01.07.06.

Antall elevar 1. -7. klasse 70 elevar
8.-10. klasse 52 elevar

SFO: Ca. 20 barn

Vi har 137% stilling på SFO. Til assistent i skule
har vi 89% på barnetrinnet og 34% på
ungdomstrinnet. Vi har tilsaman 5 assistentar i SFO
og skule. Skulen har tre reingjerarar som til saman
har 184% stilling. Ein reingjerar Borghild Kasin
blei pensjonist per 01.08.06.

Skulen hadde som overorda mål for 2006 å komme
i gang med arbeidet rundt den nye Læreplanen til
Kunnskapsløftet LK06. Sauland skule ville og
arbeide for å betre evalueringsarbeidet gjennom å

arbeide med mappevurdering, portfoilo og
utviklingsamtaler med elevane. Vi har og arbeida
for å gjennomføre Hjartdal kommune sin
pedagogiske plattform som bygger på  ”Mange
Intelligenser”, ”Læringsstiler” og
”Læringsstrategier”.

Skulen var og med i prosjektet ”Arbeidstakar i
sentrum” der målet har vore å få eit betre system på
oppfølging av den sjukemeldte.

I tillegg har vi vært med i eit prosjekt i regi av
Norsk Kulturskoleråd. Det er lærarar i skulen og
kulturskulen som går gjennom ei treårig utdanning i

bl.a komposisjon, dans, koregrafi, scenografi,
tekstskriving, lys og lyd.

Helse, Sosial og Omsorg

Helse, sosial og omsorg hadde i 2006 eit mindre forbruk på 970 000 kr i høve til
budsjetterte midlar. Sektoren utgjer 45,8 % av kommunen sitt driftsbudsjett og
er den største sektoren i kommunen. Mindre forbruket skuldast til dels ekstra
inntekter frå staten, forsiktig bruk av driftsmidlar og innleige av vikarar.

Pleie og omsorg blir stadig  stilt overfor nye krav frå helseforetaka, pårørande
og pasientane sjølv, og vi balanserer heile tida mellom behov for tenester, fagleg
forsvarligheit og krav til å overhalde budsjettrammene. I tillegg har ein ei
utfordring i forhold til rekruttering av personell som kjem til å auke i løpet av svært kort tid. Vi har ei viktig
oppgåve i å oppmode og motivere våre tilsette i å ta vidareutdanning, og jobbe med profilering av sektoren til
ungdom for å motivere til helsefagleg utdanning.

Pleie og omsorg

Hjartdal sjukeheim

På sjukeheimen har det i 2006 vore fokus på
sjukeheimen som arbeidsplass. Vi ønskjer å oppnå
er eit betre arbeidsmiljø for dei tilsette og ein betre
sjukeheim for dei som bur her.

Heimen har 28 sengeplassar fordelt på 22
sjukeheimsplassar og 6 plassar på skjerma avdeling.
Det er ikkje definert eit nøyaktig tal med
korttidsplassar dette regulerast etter behov.
Sjukeheimen har omlag 22 årsverk, og einingsleiar
er ansvarleg for drifta (100% stilling).

Dei daglege utfordringane har endra seg i takt med
at bebuarane som i dag er på sjukeheimen ikkje  er
så pleietrengjande som dei tradisjonelt har vore dei
siste åra. Men krava til ein meiningsfylt kvardag
blir større. Gjennomsnittleg pasientbelegg i 2006
har vore på 26,8 pasientar det har derfor gjeve oss
rom for å redusere bemanninga litt i periodar av
året. Vi har hatt mye fokus på opplæring og bruk av
Cosdoc som IKT verktøy i arbeidet vårt.

Nøkkeltall for sjukeheimen 2006
- 14 dødsfall på sjukeheimen.
- 35 vedtak om institusjon korttidsopphald er

fatta på sjukeheimen av desse er det 16 vedtak
om korttidsopphald rehabilitering.

- 10 vedtak om institusjon langtidsopphald.
- 160 liggedøgn er seld til Notodden kommune.

Døgnpris 1250,-
- Ingen klagesaker
- 26,8 er gjennomsnittleg pasientbelegg.

Sjukeheimen har også i år motteke pengegåver, dei
har vi bruka til.
- Ny radio i stua
- Utemøblar og paviljong
- Kaffitraktar og mikrobølgjeomn på

sjukeavdelingen
- Nye gardiner og dukar
- Kos og hygge.
Dei pengane vi ikkje har bruka står på fond og blir
overført til neste år.

Kjøkkentenesta

Kjøkkentenesta er leia av kjøkkensjefen og har om
lag 3,5 årsverk fordelt på kokk, fagarbeidarar og
assistentar. Arbeidsmiljøet har vore bra og det har
vore lite sjukefråvær. Kvalitetsarbeidet har blitt

høgt prioritert. Omsetninga har auka, men talet på
middagsserveringar har gått ned frå ca. 15000 i
2005 til ca. 13000 i 2006.

Vaskeri og reinhald

Kjøkkensjefen leiar vaskeri og reinhald som har om
lag 2,5 årsverk fordelt på fagarbeidarar og
assistentar. Det har blitt brukt mykje tid på golva på
heimen, men med den riktige behandlinga og nytt
utstyret har det blir veldig bra og dei tilsette har fått
mindre belastning.

Det har og vært mye fokus på det nye vaskeriet med
planlegging og tilrettelegging. Byggeplanane for

vaskeriet gjekk over tidsfristen, og det låg også inne
krav om 60% nedbemanning som ein har klart.
Vaskeriet tek imot bestillingar av personalet og
heimebuande, og har som målsetting å auke dette i
2007.

Reinhaldspersonalet har overteke ansvaret for
servering av frukost og middag i etesalen, samt
oppvask, rydding og pådekking til neste måltid.

Avdeling for funksjonshemma /Hågån:

Ved avdelinga arbeida det 25 medarbeidarar i om
lag 13 årsverk . Avdelinga gjev tenestar til 9
brukarar i eigne bustader/ 2 bustadtiltak, i tillegg til
tenester retta mot heimebuande/andre – td
avlastning, støttekontakt mv. Ein gjev også tilbod
om ulike former for sysselsetting / dagaktivitet til
brukarane med m.a oppdrag frå Platon og Bekkhus
arbeidssenter.

Prioritert resultatmål for 2006 har vore sikre at den
einskilde brukar skal kunne være med å ta valg ver
eiga liv ved  å :
- la brukaren få ta del i møter som har betynding

for deira kvardag
- bevisstgjera personal rundt brukmedverknad
- husmøter der brukar trenar på å seie kva slags

ønskjer og behov han/ho har.
- Fokusere på sosiale ferdighetar og

moglegheitar hos brukarane

Ein har og hatt fokus på å viderføre arbeidet med
kvalitetssystemet i einiga.

12. til 16. juni deltok og
sju av bebuarana til Gol
på sommaridrettsleikene
2006. Dei deltok i
Boccia, Tautrekking, 100
meter, Kast med liten ball

og Presisjonskast.  Gunlaug Venås gjorde det bra i
presisjonskast og fekk to gull medaljer med seg
heim. Vidare fekk Inger Johanne Bekkhus gull
medalje for kast liten ball. Hjartdal gjorde det bra
også i tautrekking der vi kom til finalen og fekk
sølv.
Kvar kveld var det dans og moro.
Sommeridrettsleikene blei arrangera for 39 gong.
17 fylker var representert med og ca. 400
deltakarar. I frå Telemark stilte Hjartdal og Skien
Kommune.

Heimetenestene

I heimesjukepleietenesta er det 5,4 årsverk. To av
personalet har vore utanningspermisjon med skule
to dagar i veka gjennom heile året. Dei har og hatt
8-9 veker kvar i praksis. Dette har medført stort
behov for vikarar. Ein har difor fått inn 3 nye
vikarar i 2006 i tillegg til dei ein hadde frå før for å
kunne klare å dekke opp vaktlista. Samstundes tek
og dei faste tilsette ekstravakter. Ansvarleg for
heimetenestene er einingsleiar i 100% stilling.

I heimehjelptenesta er det 3,1 årsverk.
Heimehjelparane jobbar mykje aleine. Dei har ikkje
fast oppmøte på noko vaktrom. Det har derfor vært
ofte avdelingsmøte/arbeidsmøte for planlegging av
arbeidslister og fordeling av brukarane. Dei har
elles jevnleg kontakt med sekretær og einingsleiar .

Hovedmålet for heimetenestane er å gje gode
tenester til brukarane. Tiltaka er mange og varierte.
Det blei enighet om ein handlingsplan for
heimetenestane i november 2005. Det blei laga ein
for heimesjukepleietenesta og ein for
heimehjelptenesta.

I heimesjukepleia vart ein einige om å jobbe med:
- å innhente relevante diagnosar på pas. og føre

dei inn i elektronisk journal
- å syte for at alle pas. har ein primærkontakt til

ei kvar tid
- at alle pasientar skal få ei IPLOS vurdering og

få ein oppdatert pleieplan.

- at personalet skulle få ei innføring i og meir
kunnskap om kvalitetssystemet.

I heimehjelptenesta blei ein einige om å jobbe med:
- å betre samarbeidet mellom heimehjelptenesta

og heimesukepleietenesta
- å betre samarbeidet om den einskilde brukar,

dette ved m.a å utveksle informasjon og utføre
oppgåver retta direkte mot brukar i samarbeid
med heimesjukepleia. Dette vert gjort ved at
det er gjevnlig kontakt med einingsleiar.

Nøkkeltall for heimetenestene 2006

- 36 vedtak om heimesjukepleie
- 21 vedta om heimehjelp
- totalt har vi gjeve heimesjukepleietenester til

86 personer (34 menn og 52 kvinner)
- totalt har vi gjeve heimehjelptenester til 64

personar. (23 menn og 41 kvinner)
- Pr. 22.12.06 er det 49 som får heimehjelp og

56 som får heimesjukepleie.
- I 2006 vart det gjeve heimetenester til brukarar

i aldersgruppa 18 til 97 år. Dei under 50 er for
det meste mottakarar av heimehjelp.

Elles har tiltaka i heimesjukepleietenesta vore
mange og varierte både i omfang og varighet. Alt

frå medisinering og utdeling av ferdig fyllt dosett til
dusj ein gong i veka og/eller hjelp til personlig stell
dagleg. Nokon har og fått tilsyn og nokon hjelp til
sårstell. Tiltaka i heimehjelptenesta kan være meir
enn berre reinhald av bustad. Nokon treng hjelp til
handling av mat eller følge til bank. Nokre tiltak er
sesong betont som f.eks bæring av ved.

Noko av det som ein kan seie har blitt meir tydeleg
i 2006 er at nokon av dei som kjem inn på
sjukeheimen kunne klart seg med eit tenestetilbod
med eit lågare omsorgsnivå enn på sjukeheimen.
Men grunnen til at dei må på sjukeheimen er at det
kun er der dei i dag kan få tilsyn 24 timar i døgnet.

Heimesjukepleia har og alt ansvar nå det gjeld
installering og oppfølging av tryggleiksalarmar. Pr.
31.12.06 var det 26 som hadde alarm. I 2006 vart
det kjøpte 6 nye alarmar .

Kommunen skal ha eit korttidslager for uttlån av
hjelpemiddel dersom behovet er av kortare varighet
dvs. inntil ca 3 mnd som heimetenestene er
ansvarleg for.

Grunna dyktige og fleksibelt personal har ein klart å
levere gode tenester til dei som har hatt behov. I
periodar har ein og hjelpt til inne på sjukeheimen.  

Merkantile tenester

Merkantile tenester  utgjer 3 personar 1,7 årsverk.
Reidun Finkenhagen jobbar i 80% stilling,  med
oppgåver knytt til helsestasjon, legekontoret,
foruten sjukeheimen og heimetenestene i høve til
IKT. Ingebjørg Haugen jobbar i 60% stilling, med
oppgåver knytt til Hjartdal sjukeheim som

turnusjobbing, vaktlister og sentralbordet. Den siste
50% stillingen har vore vakant i store delar av året,
men Astrid Rui har jobba som vikar i stillinga i
40%. Hennar oppgåver er i hovedsak knytt til
heimetenestene.

Sosialtenesta

Sosialkontoret har som målsetting å fremme
økonomisk og sosialtryggleik i samfunnet og bidra
til å betre levekåra for vanskelegstilte.

Sosialtenesta har frå 01.01.06 ei 100% stilling.
Svein Erik Sletta er tilsett som sosialleiar. Tove
Merethe Birkelund har vore stedfortreder,
servicekontoret har skrankefunksjonen.

Sosialkontoret har vore ope kvar dag, men må
stengast når sosialleiaren er på møter, kurs osb.
Sosialkontoret er eit sårbart kontor, men
servicekontoret skjøttar oppgåva si på ein bra måte,
slik at om sosialleiaren er borte får klientane god
fyrstelinje hjelp.

2006 har vore prega av at NAV vart ein realitet frå
01.07. Det har vore ein del eksterne og interne
møter. Sosialleiaren, organisasjonssjefen, Tone
Bjørg Bolkesjø NAV Trygd Hjartdal og Roy Åge
Thunestvedt NAV Arbeid Notodden utgjer
arbeidsgruppa i Hjartdal. Vi har hatt 3 møter, samt
2 møter med fylkesleiarane i NAV Telemark. NAV
kontoret i Hjartdal er meint vera i gang i løpet av
2008. Arbeidet med  NAV er spennande og
interessant som tek ein del tid. Etableringa av eit
NAV kontor i Hjartdal vil medføre ein del
investeringar for kommunen.

Nøkkeltall for sosialtenesta 2006

- 30 klientar som mottok sosialhjelp
- 86 vedtak om økonomisk sosialhjelp
- 30 klientar kor om lag 15 aktive dvs vedtak

utover 3 månader
- 11 av klientane er også registrert som pasientar

hjå psykiatrien i kommunen
- 2 stk på rusinstitusjon, 1 stk på metadon

(legemiddel assistert rehabilitering), samt 3 stk
på krisesenter ein del av året.

- 31 søknadar om bustøtte og 3 søknadar om
bustadtilskot

Oversikt over aldresfordelinga for dei som mottok
sosialhjelp i 2005:

18 – 30 år  6 stk
30 – 40 år 11 stk

40 – 70 år 12 stk
70 + +  1 stk

Sosialeiaren har eit godt og nært samarbeid med
psykiatritenesten i kommunen. Dei utgjer saman
med NAV Trygd den viktigaste
samarbeidspartneren lokalt. Sosialleiaren deltek på
fagleiarmøta i kommunen. Sosialkontoret har også
eit godt samarbeid med NAV Arbeid på Notodden.
Sosialleiaren deltek i sosialfagleg forum for Øvre
Telemark (Seljord, Kviteseid, Nissedal, Fyresdal,
Tokke, Vinje, Notodden, Tinn og Hjartdal).
Sosialeiarane i Vest-Telemark har faste møter om
lag anna kvar månad.

Helse

Helsekontoret

Gjennom utgreiing,
diagnose og
behandling skal
helsekontoret gje
innbyggjarane gode
helsetenester i tillegg
til å syte for

offentlege allmennlege- og samfunnsmedisinske
oppgåver.

Offentlege legetenester omfattar legevaktsordning
(interkommunalt samarbeid med Blefjell Sjukehus,

Notodden), tilsynslegefunksjon på sjukeheimen,
helsestasjonslege og kommunelege som ivaretek
ansvaret for smittevern.

Kontoret har om lag 2000 pasientar, og kontoret har
ei legebemanning på to fastlegar og ein
turnuskandidat i tillegg til dr. Oddmund Suhrke
som er tilsett på deltid som leiar av kontoret og
kommunen sin medisinsk-faglege rådgjevar.
Helsesekretær-ressurs er 2.4 årsverk.

Psykiatritenesta

Målet for psykiatritenesta i Hjartdal kommune er å
gje omsorg og hjelp til menneske med ulike grader
av psykiske problemer og lidingar på ein måte som
styrkjer evna til å ta i bruk eigne ressursar og auke
evna til å meistre eigen livssituasjon.

Psykiatritenesta har i dag to sjukepleiarar begge i
80 % stilling. Stillinga til psykiatrikoordinator er på
100 %, men vedkommande har 20 % permisjon
p.g.a. vidareutdanning i psykisk helsearbeid.

Nokre av dei oppgåvene som er utført dette året er
individuelle samtaler på kontoret og heime hos
pasientar. Kartlegging av pasientsituasjonar,

rådgjeving, rettleiing, oppfølging, behandling og
miljøterapi. Psykiatritenesta har også vore deltakar i
eller koordinator for fleire ansvargrupper
/samarbeidskonstellasjonar rundt enkeltbrukarar. Vi
har drive trim- og KID-kurs (kurs i meistring av
depresjon), og samarbeidd med tilbyder av tilbodet
”Inn på Tunet”.

Nøkkeltall for psykiatritenesta 2006:
- totalt har tenesta hatt kontakt med 54 personar

dette året (24 menn og 30 kvinner)
- psykiatritenesta har hatt 292 samtaler med

pasientar på kontoret, 375 heimebesøk i 2006.
- 739 registrerte telefonsamtaler

- totalt tal for alle registreringar i høve til
tenestebrukarane blei 1406.

- Einskilde brukarar har berre hatt behov for
nokre få samtaler, mens andre har vorte fylgt
opp kvar veke gjennom heile året.

- depresjonar, angst og lettare nervøse lidingar
har vore dominerande i antall. Gruppe med
alvorleg psykisk sjukdom er i mindre antall,
men krev derimot ein stor del av ressursane.

- Beredskapsgruppa for psykisk og sosial
omsorg ved kriser (POSOM) har hatt møte to
gonger dette året. Posomgruppa har handsama
to krisetilfelle i 2006.

- 11 samlingar med trimgruppa

Kvar veke har psykiatritenesta samarbeidsmøte
med heimetenesta. Med legekontoret, sosial- og
helsestasjonen har vi jevnleg formell og uformell
kontakt.

I år igjen vart Verdensdagen for psykisk helse
gjennomført med ulike arrangement.
Psykiatritenesta i Hjartdal kommune har
samarbeidd med Notodden DPS, Mental Helse og
Notodden kommune. Tema i år var: Barn, familie
og samfunn, med slagordet ”Se meg”.
Det har vore eit variert program som har blitt
presentert både på Notodden og i Hjartdal
kommune.

Sundag 15. oktober hadde psykiatritenesta i samarbeid med skule- og
kulturetaten og Sauland Ungdomslag ein bygdedag på Klubbhuset i
Sauland. Her blei alle 45 lag og organisasjonar i Hjartdal kommune
presentert. Det var utstilling av ”Yndlingsleika mi” og variert
underhaldning. Dette vart eit vellukka arrangement med mange
frammøtte.

Sundag 5 november hadde Edvard Hoem foredrag frå den siste boka
han har skrevet ” Mors og fars historie” på Menighetshuset i Sauland.
Magne Raundalen holdt eit interessant og lærerikt foredrag for
mellomsteget og ungdomsskulen 9 november på Sauland skule over
temaet ”Ungdom i kvardag og krise”

Fysioterapitjenesta

Notodden og Hjartdal har felles, interkommunal
fysioterapiteneste. Hjartdal kommune sin utgift til
fysioterapitenester i 2006 var på kr. 420.000.  Dette
beløpet inkluderer alle kommunale
fysioterapitenester, tilgong til fysikalske institutt i
Notodden, ergoterapeutkompetanse og tilgjenge til
grupper og bassengbehandling arrangera av
Notodden Kommune si fysio/ergoterapiteneste.

Det har vore utskifting av fysioterapeut i Hjartdal i
løpet av året. Nye fysioterapeutar har vore i teneste
sidan våren 2006. Det er no 2 faste fysioterapeutear
på plass to dager i veka.

I 2006 er det satsa på på følgjande område
- Fagkurs vedr. barn
- Kontinuerlig fokus på kunnskapsbasert praksis
- Koordinering av tverrfaglige

tjenester/individuell plan

Det er følgjande fordeling på kommunale
fysioterapitenester i Hjartdal Kommune:.
Diagnose/behandling/rehab: ca       38%
Forebygging, skole/helsesatsjon:    33%
Institusjonar:                                   29%

Helsestasjon og skulehelsetenesta

Helsestasjonen og skulehelsetenesta omfattar
førebyggjande og helsefremjande arbeid for barn og
unge i kommunen. Tenesta er eit tilbod som nær
100% av barnefamilar nyttar seg av. Verksemda
omfattar også tverrfagleg / tverrsektorielt
samarbeid, for å gje gode tilbod. I dag er det mange
som slit med ulike problemer, sosialt og psykisk.

Tenesta er difor styrka med midlar frå
opptrappingsplan for psykisk helse.

Tenesta er eit interkommunalt samabeid med
Notodden Kommune. Helsestasjon samarbeider
med svært mange, legekontor,  tilsette i barnehage,

skule, PPT, barnevern, logoped, fysioterapeut,
tannpleiar, BUP og psykiatritenesta. Adm. leiar av
helsestasjonen /skulehelsetenesta er Anne Grete
Rønningsdalen.

Tilsette:
- helsestasjon (0-5år) Tove Kaasa i 40% stilling
- skulehelsetenesta (6-20år) Vigdis Antonsen i 30% stilling
- helsestasjonsmedarb. Reidun Finkenhagen (20% stilling)
- jordmor Rachel Innvær, 10% stilling
- med.fagleg ansv. helsestasjons-/skulelege Marit H. Suhrke.

Mål  og oppgåver
- jordmorteneste
- helsestasjonsteneste 0-5 år
- skulehelseteneste 6-20 år
- helseopplysning
- miljøarbeid
- planarbeid
- utøvande verksemd
- kvalitetsikringsarbeid
- vaksinering etter nasjonalt program - barn/unge
- reisevaksinering
- deltaking i FHT (felles hjelpeteneste) i barnehage, skule
- deltaking i POSOM gruppa (beredsk.gr. i Hjartdal komm.)

Nøkkeltall helsestasjon 2006
- i 2006 vart det fødd 17 barn i kommunen + 1 tilflytt frå annan kommune
- alle familiar med nyfødde barn får tilbod om heimebesøk av helsesøster.
- på helsestasjonen har det vore 358 besøk, i tillegg er det telefonkonsultasjonar.
- enkeltbarn med særskilte behov får tett oppfølging. Eit barn på helsestasjon  har indiv. plan og

ansvarsgruppe.
- helsestasjon har arrangera treff for barn frå 0-6 år med månadlege samlingar i 2006.

Nøkkeltall  skulehelsetenesta 2006
- helsesyster har faste dagar på alle skular, ca 1 gong pr. mnd i Hjartdal og Tuddal og  kvar veke i Sauland,

ellers etter behov.
- det var til saman 271 konsultasjonar i skulehelsetenesta.
- I 2006 vart det innført ei kombinasjonsvaksine. Helsesyster har hatt samtale med elevane og foreldre i

samband med vaksineringa.
- Faste helseundersøkingar og indiv. samtaler er gjennomført med alle elevar i 3. klasse.
- Samtale med alle 8 klasse elevane i gruppe med fokus på helse.
- Helsesyster har delteke i klasseundervisning i fht pubertet, kropp og helse og seksualitet og samliv.
- Tett oppfølging av enkeltbarn er prioritera.
- Helsesyster har delteke på 1 foreldremøte og 8 dagar har blitt brukt til møter i FHT.
- 10. klasse var på ungd. helsestasjon for Notodden og Hjartdal, for omvising og orientering i mars mnd.
- 3 skuleelevar har ansvarsgruppe og indiv. plan. Helsesyster er koordinator  for 2 elevar.
- Helsesyster har hatt kontakt med dei aller fleste elevane på våre tre skular.
- Helsesyster har delteke i prosjektgruppe i psykiatri i samband med ”Verdensdagen 2006”
- Helsesyster har søkt pengar frå Fylkesmannen i Telemark v/ Roger Jensen til 5. klasses prosjekt ” På

gjengrodde stier”. Klassa fekk kr. 10.000.
- Helsesyster har søkt pengar frå Folkehelseinstituttet i forhold til førebygging av uønska svangerskap og

abort. Ønsket var å ”ruste opp” helsesysterkontoret på skulen, kjøpe ny litteratur til elevane i tema som
kjærleik, seksualitet og psykisk helse i tillegg ynskjer helsesyster sjølv eit kurs i dette temaet. Fekk tildelt
25.000.

- Ny skulehelseplan vart utarbeid i 2006.

Helsestasjon for ungdom i Notodden/Hjartdal
kommunar er eit interkommunalt samarbeid som

starta våren -03. Bemanning er helsesøster,
miljøarbeidar og lege. Konsultasjon er gratis og det

er ikkje timebestilling. Ungdom frå Hjartdal har
brukt helsestasjonen mykje i 2006.
Helsestasjonen og skulehelsetenesta har ei viktig
oppgåve i å førebygge psykiske og fysiske plager
hjå målgruppa, og tidleg fange opp signaler på

utviklingsavvik, mistrivsel og omsorgssvikt. Styrka
tverrfagleg og tverrsektorielt samarbeid er eit
satsingsområde for å kunne gje tidleg hjelp, der er
t.d. FHT eit godt tilbod.

Miljøhygienisk avdeling

Miljøhygienisk avdeling har interkommunale
oppgåver i høve til samarbeidsavtalar mellom
Notodden og Hjartdal, Bø, Nome og Sauherad
kommune. Det blei inngått ny avtale med Hjartdal
kommune frå og med 01.04.06.  Personalet har i
2006 bestått av: Einingsleiar Tore Hagen og
avd.ing. Bjørn Arne Karlsen, begge i 100% stilling.

Forvaltning av eit lovverk som spenner over eit
breitt område, krev at vi til eikvar tid er fagleg og
lovmessig oppdatert. Det er derfor gjennomgått
fleire seminar/kurs i løpet av 2006 med deltaking av
ein eller begge ved avdelinga.

I det etterfølgjande blir ei oversikt gitt over saksbehandling, møter, synfaringar m.m. som er utført ved
Miljøhygienisk avdeling i løpet av 2006.

Verkeområde Hjartdal
Administrative saker/alle kommunar 5
Drikkevatn 2
Badevatn og basseng 0
Avløpsvayn/utsleppsløyve 47
Avfall / forureining 2
Slambehandling 0
Stråling 1
Støy 0
Inneklima/helseforhold ved bygningar 7
Helseopplysning1 0
Ulukkesførebygging1 0
Smittevern 2
Utsegn til plansaker1 3
Vektorkontroll 0
Camping / overnatting 0
Røykelova med forskrifter 0
Sum alle typar saker 2006 (2005) 69 (63)
Synfaringar 55 (38)
Møte 53 (24)

Diverse interne oppdrag:
- Kartlegging av skular og barnehagar i Hjartdal kommune etter forskrift om miljøretta helsevern i barnehagar

og skular m.v.
- Tilsyn med solarium i  Hjartdal
- førebuande møte i samband med fugleinfluensaen
- frå og med 01.04.06 fekk vi delegert utsleppsfullmakt i Hjartdal kommune. Det var her eit akkumulert

behov og etterslep på behandling av utsleppsaker, noko som tydeleg kan sjåast av
saksbehandlingsstatistikken.

Næring og teknikk

Sektoren hadde i 2006 eit driftsresultat som viste eit mindre forbruk på tilsaman kr
822 000.  Dette skuldast  eit mindreforbruk på tenesteområde for Næring og
Utvikling på 437 000 kr og eit mindreforbruk på tenesteområde for Drift og
Utbygging på 385 000 kr.

Utvalet for Næring og Teknikk har halde 8 møte og behandla 44 saker i 2006. Utvalet
for Plan og Byggesaker har halde 5 møte og behandla 56 saker i 2006.

På avdeling for plan og byggjesaker har det vore store arbeidsmengde gjennom heile
året, og det blei derfor og vedteke for budsjettet i 2007 å tilsette ein
byggjesaksbehandlar på avdelinga.

Både på oppmåling og på tenesteområde for drift og utbygging har det vore utskifting av ressursar i løpet av
2006. Elles har det vore eit år prega av høg aktivitet.

Næring og utvikling

Jordbruk

Ved jordbruksavdelinga er tilsett 2 medarbeidarar i
ca 1 årsverk. Bruksstrukturen i kommunen er
relativt stabil, og tal brukerar som søkjer
produksjonstilskot har auka frå 94 i 2005 til 95 i
2006.

Nedgangen i mjølkeproduksjon ser no ut til å ha
stoppa opp, ingen mjølkeprodusentar har selt kvote
i år. Derimot har 5 foretak i kommunen kjøpt kvote,
i alt 7220 liter. Dette er ei utvikling vi håper vil
vare, det er også 4 – 5 produsentar som har planar
om fellestiltak innan mjølkeproduksjon.
Husdyrhaldet held seg stabilt, med  202 mjølkekyr,
som i 2005, 1965 vinterfora sau, ein liten oppgang
frå 2005 og 26 geit.
Hestehaldet har hatt ein auke på ca 15% siste året
og er no på 57 hestar, ein god utvikling med tanke
på beiting i kulturlandskapet. Jordbruksareal i drift
hjå dei som søkjer produksjonstilskot er 10.996
dekar, ein nedgang siste år på 69 dekar.

Situasjonen for veterinærtenesta har bedra seg,
tenesta blir i det vesentleg dekka frå Seljord
veterinærkontor. Kommunen subsidierer reisene til
veterinærane med ca kr. 25.000,- / år.
Kva for endringar det blir frå 2007 er enno uviss,
men da overtek kommunen ansvar for den kliniske
veterinærvakta.

Av såkalla fagmidlar er det løyva kr. 541.385,-,
fordela på 25 søkjarar. Det aller meste er løyva til
restaurering av verneverdige bygningar.

Ny tilskotsordning i jordbruket er dei såkalla
regionale miljømidlane. Totalt hadde vi 49
søknader på denne ordninga, med ein total
utbetaling på kr. 607.553,-.

Av særlege prosjekt innan landbruket kan nemnast
”Eldhusprosjektet” som vart avslutta i juni 2006.
Prosjektet har vore pådrivar til mange enkelttiltak
innan ”kortreist mat” og overnattingstilbod i
Hjartdalsbygda.

Skogbruk

Ved skogbruksavdelinga er det tilsett 1
medarbeidarar i eit halvt årsverk.

2006 var eit år med  bra aktivitet i skogbruket i
kommunen.  Avverkinga av tømmer for sal låg
omtrent på nivå med  året før, og var ca. 29.400 m3
(30.700 m3 i 2005) til ein bruttoverdi på 8.8 mill. kr
(9.2 mill. kr i 2005).  Til skogfondet i kommunen

blei det i samband med tømmersalet betalt inn kr.
1.624.000 (kr. 1.219.000).  Til investeringar i
skogbruket blei det utbetalt til skogeigarane kr.
906.500 (kr. 620.000) frå skogfondet og kr. 447.400
(kr. 280.000) i tilskot, i alt 1.35 mill. kr (0.9 mill.
kr).



���������	
���
������������������������������������ ��������������������������������������������������� ���������������������
������

29

Frå 2004 er det kommunen som har hovudansvar
for forvalting av offentlege tilskot til
skogbrukstiltak.  Tilskota i skogbruket går i
hovudsak til skogsvegar (nyanlegg og opprusting)
og til ulike skogkulturtiltak.  I alt blei det løyvd kr.
549.000 (kr. 500.000) i tilskot til skogbrukstiltak.

Aktiviteten innan skogkultur viser nedgang i 2006,
og omfanget av nyplanting etter hogst,
markarbeiding og ungskogpleie burde vore større.
Krava til forynging etter hogst er skjerpa i den nye
skogbrukslova som gjeld frå 01.01.2006.  I 2006
blei det igjen gitt tilskot til planting, etter at denne
ordninga hadde vore borte i fleire år.  I samarbeid
med A.T. Skog var det engasjert eigen faghjelp med
hovudoppgåver å arbeide for auka aktivitet innan
skogkultur og for betre stell av lauvskogen i
kulturlandskapet.

Når det gjeld bygging av skogsvegar, har det vore
relativt høg aktivitet gjennom fleire år.  Dette gjeld
særleg opprusting av eldre bilvegar, og den største
delen av tilskotsmidla går til dette formålet.
Bygging av landbruksvegar må godkjennast av
kommunen.  I 2006 blei det handsama  10 søknader
(13) om bygging.

Høgareliggande skog i kommunen er vernskog, der
all hogst skal godkjennast på førehand av
kommunen.  Det blei handsama 7 søknader  om
hogst i vernskog.

I samarbeid med Hjartdal Skogeigarlag og
skogbruksleiar blei det arrangert fleire skogdagar
og skogkveldar samt ulike fagkurs for skogeigarar
og elever ved Sauland skule (valfag skogbruk).

Tjønnås Kommuneskog

Hovudmålsetting:  Eit best mogleg økonomisk
resultat med utgangspunkt i ei berekraftig utnytting
av ressursane på eigedomen.

Bruttoverdien av tømmer for sal var kr. 173.000
(kr. 374.000 i 2005).  Reduksjonen i verdien
skyldast lågare hogstkvantum enn året før.
Driftsutgiftene er i hovudsak knytte til hogst og

framkøyring av tømmer, samt noko  vegarbeid.  Det
blei ikkje utført skogkulturarbeid i 2006.  Utleige
av jakt gav ei inntekt på kr. 57.000 (kr. 44.000 i
2005).  Utleiga av jakt er no organisert slik at
kommunen sjølv står for dette.  Det er gjort avtale
om samla utleige av all jakt for 2006 og 2007.
Overskotet frå kommuneskogen blei kr. 161.000
(kr. 144.000 i 2005).

Anna næringsarbeid/bruk av næringsfond.

Kommunen har to kommunale næringsfond –
konsesjonskraftfondet og fond sal konsesjonskraft.
Bruk av fonda vert regulert gjennom eigne
vedtekter. Fonda har m.a. vert nytta til ymse tilskot
– nemnast kan deltaking frå Bygdesentralen på
reiselivsmessa, delfinansiering av konsulenttenester
ved Øst-Telemark Etablerersenter, støtte til
deltaking frå Tuddal Turistutvikling på hyttemessa,
midlar til frivillighetssentralen, omlegging av
byggeverksemd, tilskot til forprosjekt for Tuddal
Turistutvikling, tilskot til skiløypekjøring, tilskot til
turistinformasjon.

Det er gitt tilskot til dyrlegeskyss og til kjøp av
mjølkekvoter også i 2006.
Næringsarbeidet i kommunen er i stor grad knytt
opp til primærnæringane skog- og jordbruk – jfr.
over.
I tillegg har kommunen vore med som
tilretteleggjar for eksisterande verksemder ong ved
nyetableringar. Nærinsapparatet arbeider i nært
samarbeid med Øst-Telemark Etablerersenter og
Vest-Telemark Næringsutvikling og har kontakten
inn til Innovasjon Norge.

Vilt og fiskeforvaltning

Under fagområdet arbeider Miljøvernleiaren i 10 %
stilling. Han driv rådgjeving og sakshandsamar
viltsaker, gjer framlegg til fellingskvotar, og
administrerar 5 personar til ettersøksarbeid. Under
elgjakta 2006 vart det felt 127 dyr. I tillegg vart det

felt hjort, villrein, rådyr og bever. Miljøvernleiaren
representerar kommunen i ”Elgregionsamarbeidet –
med Tinn og Notodden”.  I 2006 er det utbetalt
midlar til 9 vilt tiltak og til 2 fiskestellstiltak.

Miljø og naturforvaltning

Under fagområdet arbeider Miljøvernleiaren i 60 %
stilling, men har i 2006 hatt delvis permisjon for å
vera rektor på Åmotsdal skule. Miljøvernleiaren
driv rådgjeving, utfører sakshandsaming av bla.
køyreløyve for motorferdsle i utmark, prosjektleiar
for viltkartlegging og er kommunens bindelegg mot
FM, DN og SNO. Det vert gjeve brei

miljøinformasjon til presse, barnehagar, skular, lag
og organisasjonar, innbyggarar og hyttefolk.
Miljøvernleiaren representerar kommunen i
”Telemark Skog og Tresenter/Heddal Mølle” og
”Samarbeidsutvalet for Brattefjell/Vindeggen”, og
tek i vare barn og unges interesser i plan– og
bygningssaker.  Miljøvernleiaren er også
kommunen sin beredskapsrådgjevar.

Plan og byggesaker
  

Fagområdet handterar mest saker etter plan- og
bygningslova, som hyttetomtsaker, utsleppsaker og
saker for bustadhus. Politiske saker vert avgjort av
Utval for Plan- og byggesaker. I 2006 vart det
handsama 56 slike saker. Av desse var 4

reguleringsplansaker, som gjekk vidare til
kommunestyret for eigengodkjenning.
Kommunens delegasjons-reglement gjev rom for at
mange saker vert avgjort av administrasjonen. Slike
fullmaktssaker utgjorde i 2006 79 stk.

Kart og oppmåling

Ved denne tenesta arbeider ein medarbeidar i 1
årsverk. Ny mann, Roar Borgerås var på plass frå
11.9.07 etter at Harald Tjønnas gikk av med
alderspensjon.  Det er gjennomført 97 saker
/målebrev i 2006. Det er uført fotografering og noe

oppgradering av kartverket i kommunen slik at man
får tilgang til flyfoto over kommunen tidlig i 2007.
Avtale om Geovekst samarbeidet om
kartleggingsoppgaver er videreført.

Drift og Utbygging

Administrasjonen av seksjon for drift og utbygging
består av avdelingsingeniør i 100 % stilling og
sekretær frå servicekontoret i 40 % stilling.
Avdelingsingeniør Knut Olsen byrja i ny jobb i
Becromal på Notodden i november. Egil Birkrem
overtok som avdelingsingeniør på drift og
utbygging frå 2. Januar 2007.

Uteavdelinga
hadde ein
bemanning på
4,1 årsverk.
Årsverka er
fordelt på fem
mann; fire er
hovudsakleg
driftspersonell

på kommunale bygningar og ein er driftsoperatør på
kommunale vatn– og kloakk anlegg. Uteavdelinga
vert administrert av avdelingsingeniør.

Ved den kommunale vassforsyninga arbeider det
ein driftsoperatør. Han har i tillegg til
vassforsyninga ansvaret for den kommunale

kloakkhandsaminga. Avdelingsingeniøren har
vassforsyninga som eit av fleire fagområder.
Inntektene i form av gebyrinntekter var budsjettert
til kr 893 000,- medan det kom inn 905.700,-.

I 2006 har det vorte reparert fleire lekkasjar i
Sauland og i Gvammen. Vassforbruket har difor
vorte redusert, noko som er positivt. Det har også
blitt foretatt spyling av hovedvassnettet i Sauland.
Dette er noko som må gjerast 2 gonger pr. år.

Ved den kommunale kloakkhandsaminga arbeider
det 1 driftsoperatør, han har i tillegg til kloakknettet
ansvaret for den kommunale vassforsyninga. I
tillegg har avdelingsingeniøren den kommunale
kloakkhandsaminga som eit av fleire fagområder .
Innhenting,mottak og handsaming av avløp frå
private kloakkanlegg kjem også inn under dette
kapittelet. Inntekter i form av gebyrer var
budsjettert til kr 1.718.000,- medan regnskapet viste
kr 1.778.100,-. I 2006 har vi beisa Tuddal RA og
Sauland RA.

Kommunen kjøper renovasjonstenester frå Irmat og
står inntil vidare kun for fakturering av avgiftene.
Inntekter i form av gebyrer var budsjettert til kr.
2.240.000,-, medan regnskapet viste kr. 2.280.000.
Brann og feiing blir og kjøpt av Notodden
kommune. I 2006 har vi beisa brannstasjonen.

Avdelingsingeniøren har kommunale vegar som eit
av fleire fagområder. Kommunen leiger inn lokale

entreprenørar til både sommar- og
vintervedlikehald av kommunale vegar.
I 2006 har vegar i Hjartdal, vegen ned til Elgvad og
vegen over Bøebrekka blitt grøfta opp og grusa.

Innanfor bygningsmessig vedlikehald arbeider det
fire personar i tilsaman 3,1 årsverk. Hjartdal
kommune kan også i år takke dyktig driftspersonell
for å ha gjort ein kjempejobb og for å stille opp der
det trengs.

6. UTVALDE KOSTRA TALL 2006

Finansielle nøkkeltall

Brutto driftsresultat i prosent av brutto driftsinntekter 10,4 4,6 3,7 4,2

Netto driftsresultat i prosent av brutto driftsinntekter 8,4 6,5 7,7 5,6

Frie inntekter i kroner per innbygger 42111 41776 29049 29488

Prioritering

Netto driftsutgifter per innbygger 1-5 år i kroner, barnehager 23037 17036 12654 11593

Netto driftsutgifter til grunnskoleopplæring, per innbygger 6-15 år 101875 89881 72095 70363

Netto driftsutgifter pr. innbygger i kroner, kommunehelsetjenesten 2942 2114 1427 1294

Netto driftsutgifter pr. innbygger i kroner, pleie- og omsorgtjenesten 15536 15324 11725 10416

Netto driftsutgifter til sosialtjenesten pr. innbygger 20-66 år 1144 1580 2775 2490

Netto driftsutgifter per innbygger 0-17 år, barneverntjenesten 1691 3235 4522 4612

Netto driftsutgifter pr. innb. i kr., adm., styring og fellesutgifter, ekskl.
funksjonene 170, 171, 180 og 190

6140 5778 2881 3042

Dekningsgrad

Andel barn 1-5 år med barnehageplass 78 83,5 78,4 80,4

Andel elever i grunnskolen som får spesialundervisning, prosent 4 7,3 5 5,9

Legeårsverk pr 10 000 innbyggere, kommunehelsetjenesten 17,9 13,3 8,9 8,9

Andel mottakere av hjemmetjenester over 67 år 76,5 75,1 68,3 68

Andel plasser i enerom i pleie- og omsorgsinstitusjoner 92,9 95,8 90,5 90,9

Andel innbyggere 80 år og over som er beboere på institusjon 14,8 18,4 11,2 14,2
Andelen sosialhjelpsmottakere i alderen 20-66 år, av innbyggerne 20-66
år

2,7 3,8 4,8 4,3

Andel barn med barneverntiltak ift. innb. 0-17 år 2,6 4,4 4,6 3,7

Lengde kommunale veier og gater i km pr. 1 000 innbygger 13,6 24,4 10,7 8,2

Sykkel-, gangveier/turstier mv. m/kom. driftsansvar per 10 000 innb. 371 60 20 32

Kommunalt disponerte boliger per 1000 innbyggere 19 .. .. ..

Produktivitet/enhetskostnader

Korrigerte brutto driftsutgifter i kroner per barn i kommunal barnehage 89859 91716 104262 105464

Korrigerte brutto driftsutgifter til grunnskole, per elev 97616 88807 69934 68082

Gjennomsnittlig gruppestørrelse, 1.til 7.årstrinn 9,8 10,2 12,9 13,5

Gjennomsnittlig gruppestørrelse, 8.til 10.årstrinn 11,1 11 15 15,2

Korrigerte brutto driftsutgifter pr. hjemmetjenestemottaker i kroner 129753 126637 171424 142949

Korrigerte brutto driftsutgifter, institusjon, pr. kommunal plass 566714 646204 721406 665733

Årsgebyr for vannforsyning (gjelder rapporteringsåret+1) 3495 2612 2227 2138

Årsgebyr for avløpstjenesten (gjelder rapporteringsåret+1) 4420 2547 3408 2534

Årsgebyr for avfallstjenesten (gjelder rapporteringsåret+1) 2280 2006 1858 1935

Gjennomsnittlig saksbehandlingstid, byggesaker (kalenderdager) 150 37 36 34
Gjennomsnittlig saksbehandlingstid, vedtatte reguleringsplaner
(kalenderdager)

390 173 235 210

Gjennomsnittlig saksbehandlingstid, kartforretning (kalenderdager) 30 51 85 97

Brutto driftsutgifter i kr pr. km kommunal vei og gate 58591 44783 79614 91582


